
sþ. 375. Tillaga til þingsályktunar [127. mál]
um innheimtu á sölugjaldi bifreiða.

Flm.: Finnur Jónsson, Skúli Guðmundsson.

Alþingi ályktar að skora á ríkisstjórnina að láta nú þegar fara fram rannsókn
á því, hverjir eigendur að innflutningsleyfum bifreiða hafa selt þær öðrum áður
en skrásetning fór fram, og síðan innheimta sölugjald af þeim samkv. 31. gr. l. nr.
100 frá 29. des. 1948,um dýrtíðarráðstafanir vegna atvinnuveganna.

Greinargerð.
Í umræðum á Alþingi hefur komið í ljós, að sölugjald mun eigi hafa verið inn-

heimt samkvæmt lögum af bifreiðum þeim, er fluttar hafa verið inn nýjar frá út-
löndum og skipt hafa um eigendur áður en skrásetning fór fram. Er þetta hið mesta
ósamræmi í framkvæmd laga og að áliti flm. beinlínis lagabrot, þar eð gengið hefur
verið eftir því, að þeir, er selt hafa skrásettar bifreiðir, þótt gamlar væru, greiddu
lögboðið gjald Í ríkissjóð, en hinir, er selt hafa bifreiðir, óskrásettar og nýjar í köss-
unum og grætt á því stórfé, hafa sloppið við sölugjaldið. Rannsókn eða athugun á
þessu mun mjög auðveld, þar eð flest innflutningsleyfi fyrir bifreiðum frá þessum
tíma hafa verið útgefin á nafn, en bifreiðaeftirlit ríkisins hefur skrá yfir alla bif-
reiðaeigendur. Leiðrétting á þessu ætti því að áliti flm. að vera bæði auðveld og
sjálfsögð.


